
35. Ntawm Tswv Yesxus Lub Npe 
 

1.   Ntawm tug Tswv Yesxus lub npe 
         Peb txhaj tau tuaj ua ib ke 
         Txhua tug muaj lub sab xyiv faab 
         Zoo sab hlo yuav cev teg paab 
         Txhawb nqaa Vaajtswv teg dlej num 
         Kuas nthuav luj nthuav dlaav zuj zug 
 

2.   Peb suav dlawg yog tsev tuab neeg 
         Kws tau koom tuab txuj kev ntseeg 
         Peb txhaj le zoo sab sis paab 
         Yaam le kwv tij yug ib plaab 
         Muaj coob hab tsawg los puam chawj 
         Tswv Yesxus yog peb tug thawj 
 

3.   Peb zoo le lub teeb kws ci 
         Vim yog nplaj teb tsaus ntuj nti 
         Peb yuav tsum tawm moog qhuab qha 
         Kuas tuab neeg tau txais txuj sa 
         Yog tsi lug cuag Tswv Yesxus 
         Kev puam tsuaj tub tuaj yuav txug 
 

4.   Muaj ib nub tug Tswv rov lug 
         Peb yuav tau peb tej nqe zug 
         Thaus txug ntuj taag hab teb kawg 
         Peb nrug tug Tswv kaav teb chaws 
         Thaus ntawd lub neej txhaj vam meej 
         Ib txhab ib txhis sau ceeb tsheej 


